
ANUNCIO

Por Resolución da Alcaldía número 596/2024 de 12 de novembro de 2024, aprobáronse as
Bases  Reguladoras  para  a  “Campaña  de  promoción  do  comercio  local  de  Malpica  de
Bergantiños: Merca Nadal 2024”, que a continuación se indican:

BASES DE PARTICIPACIÓN CAMPAÑA DE PROMOCIÓN DO COMERCIO LOCAL
DE MALPICA DE BERGANTIÑOS: “MERCA NADAL 2024”

Aos  efectos  de  regular  a  “CAMPAÑA  DE  PROMOCIÓN  DO  COMERCIO  LOCAL  DE  MALPICA  DE
BERGANTIÑOS: MERCA NADAL 2024” establécense as seguintes bases:

Base primeira: Definición do obxecto

A finalidade  destes  premios  é  incentivar  que  os  cidadáns  e  cidadás  se  acerquen  a  coñecer  a  amplia  oferta
comercial do noso concello, premiando as súas compras habituais nos comercios adheridos á campaña.

Base segunda: Requisitos dos participantes

Poderán participar nesta promoción, calquera persoa que efectúe as súas compras nos comercios adheridos na
campaña do concello de Malpica de Bergantiños, que deberán ter expostos nos seus establecementos comerciais o
distintivo de participación.

Os titulares dos comercios participantes, e os seus familiares de primeiro grao de consanguinidade ou afinidade,
non poderán participar con boletos dos seus establecementos, nin os empregados dos comercios, con boletos do
establecemento onde traballan.

Base terceira: Publicidade das bases e convocatoria

O concello  dará  publicidade  da  presente  campaña  a  través  da  sede  electrónica  do  concello  de  Malpica  de
Bergantiños (https://www.concellomalpica.com/) e no Taboleiro de Anuncios Municipal.

Base cuarta: Adhesión dos comercios á campaña

Durante o período comprendido entre o 25 de novembro e o 5 de decembro de 2024 (ambos incluídos), todos os
comercios  do  concello  de  Malpica  de  Bergantiños  poderán  solicitar  adherirse  á  Campaña  de  promoción  do
comercio local  de Malpica:  MERCA NADAL 2024, previa difusión mediante información aos comercios do
concello.

Base quinta: Duración da campaña

A campaña de promoción do comercio local de Malpica de Bergantiños: MERCA NADAL 2024, realizarase
durante o período comprendido entre o 16 de decembro de 2024 e o 5 de xaneiro de 2024, ambos inclusive.

Base sexta: Participación

Para participar na “Campaña de promoción do comercio local de Malpica de Bergantiños: MERCA NADAL
2024” os clientes dos comercios recibirán unha rifa por cada 5 € de compra en cada un dos establecementos
adheridos. Para elo, o concello entregará a cada un dos establecementos os talonarios cuxas matrices e sobrantes
deberán devolver ao concello antes do día 10 de xaneiro de 2025.

Base sétima: Premios

Outorgarase un total de 5 premios por valor de 200 euros cada un deles.

Os beneficiados  comprométense  a  gastar  o  importe  dos  premios  nos  comercios  do  concello  de  Malpica  de
Bergantiños adheridos a esta campaña MERCA NADAL 2024, do contrario iniciaríase contra eles un expediente
de reintegro por dito importe.

Para elo, xunto coa correspondente notificación do acordo de concesión de premios se lles remitirá unha relación
de todos os comercios onde poderán efectuar as compras.

Base oitava: Composición do xurado

O xurado estará composto polos seguintes membros:

 O concelleiro delegado de Promoción Económica, Emprego, Mar Comercio e Medio Rural.

 O alcalde do concello  de Malpica de Bergantiños.

 O Axente de Desenvolvemento Local do concello de Malpica de Bergantiños ou ou en ausencia desta calquera
outro funcionario da corporación.

 O Administrativo de Servizos Económicos ou en ausencia deste calquera outro funcionario da corporación.

Para que o xurado estea validamente constituído será necesaria a asistencia como mínimo de 3 persoas e exercerá
de secretaría/o un funcionario do Concello de Malpica de Bergantiños, que actuará sen voz nin voto.

Base novena: Xestión do Sorteo

1. Reparto dos talonarios.

Os talonarios de rifas serán proporcionados polo concello de Malpica de Bergantiños antes do 14 de decembro de
2024.

2. Celebración do sorteo.

A celebración do sorteo terá lugar o 15 de xaneiro de 2025, ás 11:00 horas no Salón de Plenos do concello de
Malpica de Bergantiños.

O sorteo, que será público e retransmitido en directo polo facebook do concello de Malpica de Bergantiños,
comezará coa extracción ao chou de cantos boletos sexan necesarios para outorgar todos os premios (5). Ademais,
extraeranse  a  maiores  10  boletos  máis  que  servirán  de  reserva,  por  orde  de  saída,  no  caso  de  que  non  se
identifiquen en prazo os premiados.

O concelleiro de Promoción Económica, Emprego, Mar Comercio e Medio Rural elevará a proposta de concesión
de ditos premios á alcaldía, quen resolverá, antes de dous días hábiles, a concesión dos mesmos por resolución de
alcaldía  e  publicaranse  na  sede  electrónica  do  concello  de  Malpica  de  Bergantiños
(https://www.concellomalpica.com/) e no Taboleiro de Anuncios Municipal.

Os premiados (5), así como os 10 de reserva, disporán ata o 27 de xaneiro de 2024 para identificarse mediante a
presentación da rifa premiada e fotocopia do DNI.

3. Entrega de premios.

Antes do 31 de xaneiro, a alcaldía resolverá por resolución a ordenación de pagos dos premios aos beneficiarios,
segundo as normas expostas anteriormente.

A entrega  de  premios  efectuarase  en  acto  público,  mediante  a  entrega  dunha tarxeta  co  importe  do  premio
correspondente e terá lugar o día 31 de xaneiro de 2025 ás 11:00 horas no Salón de Plenos do concello de Malpica
de Bergantiños, debendo persoarse ao acto, os gañadores do sorteo ou os seus representantes para a recepción do
premio,  debidamente  identificados  mediante  a  presentación  do DNI/permiso  de residencia  ou  documento  de
representación autorizando a recollida do mesmo. No caso de que o gañador sexa menor de idade, deberá asistir
acompañado do titor legal.

Base décima: Compatibilidade con outros premios ou dotacións

Non se poderá acumular nun mesmo beneficiado, máis dun premio dos previstos nesta campaña.

Base décimo primeira: Autorización do gasto.

Autorizar o gasto (fase A) con cargo á operación nº 2.2024.0011349 a cargo da partida 433.480.00 por importe
total de 1.000,00 €.

Base décimo segunda: Xustificación do gasto do premio

Os premiados dispoñerán ata o 1 de abril de 2025 para aportar ao concello,  a documentación necesaria para
xustificar que o importe do premio se consumiu nos comercios participantes na promoción. 

No  suposto  de  non  presentar  dita  xustificación  en  prazo  ou  ben  haberse  consumido  en  comercios  non
participantes da promoción procederá o reintegro do importe do premio.

Base décimo terceira: Tratamento fiscal dos premios.

Os premios concedidos tributarán como ganancia patrimonial de conformidade co disposto no artigo 33 da Lei
35/2006, do 28 de novembro, do Imposto sobre a Renda das Persoas Físicas e de modificación parcial das leis dos
Impostos sobre Sociedades, sobre a Renda de non Residentes e sobre o Patrimonio.

Non existe obrigación de practicar retención ou ingreso a conta dado que de conformidade ao artigo 75.3. f) non
superan os 300 euros.

Base décimo cuarta: Aceptación das bases

A participación no sorteo da Campaña de promoción do comercio local de Malpica de Bergantiños: MERCA
NADAL 2024 comporta a total aceptación das presentes bases.

Base décimo quinta: Cancelación, supresión ou modificación do sorteo.

Cando circunstancias  no  imputables  ao  concello  de  Malpica  de  Bergantiños  e  non previstas  nestas  bases,  o
xustifiquen, este poderá, polo seu só arbitrio, cancelar, suspender ou modificar total ou parcialmente o sorteo sen
que elo xere dereito de compensación algunha a favor dos comerciantes ou participantes.

Base décimo sexta: Protección de datos

A participación no sorteo implica o consentimento expreso por parte dos participantes para que os seus datos
sexan almacenados nunha base de datos de propiedade do concello de Malpica de Bergantiños, coa finalidade de
poder xestionar calquera servizo relacionado coa área de comercio, así como calquera outra información que esta
administración crea que lle pode interesar. A estes efectos terase especialmente en conta as normas que para a
protección de datos fixa o Regulamento 2016/697, da Unión Europea. Segundo a Lei Orgánica 15/99, de 13 de
decembro,  pola que se regula a protección de datos de carácter  persoal,  a persoa interesada pode exercer  os
dereitos de acceso, rectificación, cancelación e oposición dirimíndose ao concello de Malpica de Bergantiños.

Así mesmo, o concello de Malpica de Bergantiños reservarase o dereito de difundir o nome e/ou imaxes dos
gañadores e os seus familiares polos medios ou formas de comunicación que crea convinte sen obriga de realizar
compensación algunha aos mesmos.

ANEXO I.- SOLICITUDE DE PARTICIPACIÓN NA CAMPAÑA “MERCA NADAL 2024”

SOLICITUDE DE PARTICIPACIÓN NA CAMPAÑA “MERCA NADAL 2024”
1.- DATOS PERSOAIS
NOME E APELIDOS

DOMICILIO

LOCALIDADE C. P:

TELÉFONO FIXO: MÓBIL:

CORREO ELECTRÓNICO

2.- DATOS DO ESTABLECEMENTO
NOME COMERCIAL:

DOMICILIO

LOCALIDADE C. P:

FINALIDADE: PARTICIPACIÓN NA CAMPAÑA “MERCA NO NADAL 2024”

EXPÓN:

Que  coñece  as  Bases  da  Campaña  “MERCA  NADAL  2024”,  convocado  polo  Concello  de  Malpica  de
Bergantiños, e cumpre os requisitos establecidos para a participación no mesmo.

Coa presentación da solicitude ACEPTO integramente as bases e condicións establecidas para a adhesión.

De igual maneira, COMPROMÉTOME a entregar os xustificantes das compras realizadas polos beneficiarios 
para poder xustificar o gasto dos premios.
Por todo o exposto, SOLICITA:

A miña inclusión como participante na Campaña “MERCA NADAL 2024” convocado polo Concello de Malpica
de Bergantiños.

Acompaño xunto con esta solicitude os seguintes documentos:

 NIF do solicitante
 CIF da entidade, no caso de persoas xurídicas, así como o NIF do presidente ou representante.

A inscrición como participante, implica o coñecemento e aceptación do seu regulamento.

En Malpica de Bergantiños, a ____  de ______________________ de 2024

Sinatura do interesado /a .

Á atención da Concellería de Promoción Económica, Emprego, Mar Comercio e Medio Rural do concello 
de Malpica de Bergantiños”

Asinado dixitalmente
O alcalde
Eduardo José Parga Veiga 

